
IoT QURILMALARIDAN MA’LUMOTLARNI OLISH JARAYONI 

TASHKIL ETISHDA «EDGE COMPUTING»DAN FOYDALANISHNING 

AFZALLIKLARI 

B.Y.Geldibayev (TATU tayanch doktoranti) 

Annotatsiya: Ma’lumotlar hajmi va ularning oqim tezligi kundan kunga ortib 

borayotgan bugungi kunda real vaqt rejimida ma’lumotlarning intellektual tahlilini 

o‘tkazish va natijada samarali, tezkor qarorlarni qabul qilish bugungi kunda dolzarb 

masalalardan biri bo‘lib hisoblanadi. Mazkur tadqiqot ishida ushbu masalani 

yechishda chegaraviy hisoblashlar(edge computing)dan foydalanish masalasi va 

uning amaliy tadbiqi ko‘rib chiqilgan. 

Kalit so‘zlar: IoT tarmoqlari, edge computing, cloud computing, ma’lumotlar 

tahlili. 

IoT asosidagi sensor texnologiyalarning rivojlanishi bilan bu kabi tizimlarning 

arxitekturasini qurishda tashqi hisoblashlarni (edge computing) qo‘llash bo‘yicha 

respublikamizda va xorijda birqancha izlanishlar olib borilmoqda. Mazkur 

yo‘nalishda olib borilgan tadqiqot ishlariga ko‘ra tashqi hisoblashlar ma’lumotlarni 

real vaqt rejimida qayta ishlash, ularni intellektual tahlil qilishdagi yuqori tezlik va 

yuqori ishonchlilik kabi birqancha imkoniyatlarni yaratib beradi [1]. Shuningdek 

respublikamizda chorvachilik komplekslarida IoT texnologiyasi asosidagi axoborot 

tizimi arxitekturasini qurish bo‘yicha olib borilgan tadqiqot ishida chegaraviy 

hisoblashlarni qo‘llash orqali tizimning umumiy samaradorligini oshirish 

mumkinligi takidlab o‘tilgan [2].  

Qayta ishlanishi kerak bo‘lgan ma’lumotlar hajmining ortib borishi bilan 

zamonaviy intellektual tizimlar orqali ma’lumotlarni tahlil qilish uchun bulutli 

tizimlarning imkoniyatlari chegaralanib qoldi. Tashqi hisoblash qurilmalarining 

ma’lumotlar manbai bo‘lgan IoT qurilmalarga yaqin joylashtirilishi ularni qayta 

ishlash tezligining sezilarli darajada oshishiga va ma’lumotlarni lokal saqlash orqali 

tarmoqqa tushadigan yuklanishni kamaytirishga yordam beradi [3]. 

Bulutli hisoblashlarning asosiy vazifasi katta hajmdagi ma’lumotlarni qayta 

ishlash, ma’lumotlarni chuqur tahlil qilish va uzaq muddatli strategik qarorlarni 

qabul qilish uchun ma’lumotlarni real vaqtda emas balki uzaq muddatli tahlil qilishni 

amalga oshirishdan iborat [4]. 

Chegaraviy hisoblashlar bo‘lsa lokal qo‘llash uchun mo‘ljallangan bo‘lib 

kichik hajmdagi intellektual tahlilni real vaqt rejimida qo‘llashni nazarda tutadi [5]. 

Shuning uchun ham chuqur intellektual tahlilni o‘z ichiga olgan tizimlarda katta 

hajmdagi ma’lumotlarni qayta ishlashda markazlashgan bulutli tizimlardan lokal 

xizmatlarni o‘z ichiga olgan kichik hajmdagi va real vaqtda ishlashi kerak bo‘lgan 

tahlil tizimlarida bo‘lsa chegaraviy hisoblashlardan foydalanish maqsadga muvofiq. 

Tarmoq infratuzilmasiga tushadigan yuklanish bo‘yicha bulutli tizimlar 

ko‘proq resurslarni talab etadi, chegaraviy hisoblash tizimlari esa ma’lumotlarni 

bulutga yuklamasdan lokal tarmoqda qayta ishlashi sababli yuklanish kam bo‘ladi. 

Tarmoqga tushadigan yuklanishning kamayishi o‘z navbatida tarmoqdan 

foydalanish samaradorligini oshiradi. Shunday qilib har bir tizim o‘ziga yarasha 

kamchilik va ustunliklarga ega bo‘lib ularning orasidagi asosiy farqlar quyidagi 

jadvalda keltirilgan.  

1-jadval. Bulutli va chegaraviy hisoblashlar orasida asosiy farqlar 

 Bulutli hisoblashlar Chegaraviy hisoblashlar 

Qo‘llanish ko‘lami Markazlashtirilgan Lokal 

Ma’lumotlar uzatish 

tarmog‘iga tushadigan bosimi 
Katta Kam 

Maqsadi 
Katta hajmdagi 

markazlashtirilgan tahlil 

Kichik hajmdagi 

intellektual tahlil 

Yuqorida tahlil qilingan ishlardan kelib chiqqan holda chorvachilik 

komplekslarida sut mahsuldorligi va sigirlarda aniqlangan kasalliklar bo‘yicha real 

vaqt rejimida tezkor intellektual tahlilni o‘tkazish va samarali qarorlar qabul qilish 

uchun sut o‘lchovchi IoT qurilmalar bilan bitta lokal tarmoqda server joylashtirish 

bo‘yicha qaror qabul etildi. Tizim asosiy qurilmalari va arxitekturasi quyidagi 

rasmda keltirilgan (1-rasm).  

Ushbu arxitektura uchta qatlamdan iborat bo‘lib eng quyi qatlamda 

ma’lumotlar manbai bo‘lgan IoT sut o‘lchash qurilmalari joylashtirilgan. Bu 

qurilmalar sog‘ilayotgan sut va unga qo‘shimcha parametrlarni real vaqt rejimida 

chegaraviy hisoblashlarni amalga oshiradigan serverga uzatadi. Chegaraviy 

hisoblashlar serverida o‘rnatilgan maxsus ilova ma’lumotlarni real vaqt rejimida 

tahlil qiladi va zarur bo‘lganda tegishli hodimlar uchun tizimli ogohlantirish 

xabarlarni shakllantiradi. Mazkur ma’lumotlarning barchasi keyinchalik chuqur 

tahlil qilish maqsadida bulutli hisoblash tizimiga uzatiladi. 

Xulosa qilib aytadigan bo‘lsak chegaraviy hisoblash tizimlari bugungi kunda 

katta hajmdagi ma’lumotlarni real vaqt rejimida tahlil qilish imkonini beradi. 

Axborot tizimlarini ishlab chiqishda chegaraviy hisoblash tizimini qo‘llash orqali 

tizimning tarmoqqa tushuradigan yuklanishini sezilarli darajada kamaytirishga va 

real vaqt rejimida zaruriy qarorlar qabul qilishga erishish mumkin. Mazkur tadqiqot 

ishida chorva komplekslarida sut mahsuldorligini kuzatish axborot tizimini ishlab 

chiqishda chegaraviy hisoblashlarni qo‘llash orqali boshqaruv qarorlarni qabul 

qilish samaradorligini oshirishga erishildi va natijalar olindi. 

IoT NING QISHLOQ XO‘JALIGIDA QO‘LLANILISHI 

J.I.Dauletnazarov (TATU Nukus filiali) 

Annotatsiya. Aqlli dehqonchilik - bu qishloq xo‘jaligi sanoatini ilg‘or 

texnologiyalardan, jumladan, katta ma'lumotlar, bulut va narsalar interneti (IoT) - 

operatsiyalarni kuzatish, monitoring qilish, avtomatlashtirish va tahlil qilish uchun 


